
   Салам, сана, салам, савнă тусăм,

Салам сана Хĕвел тухăçран!

Саламсем пулса çуллахи шуçăм

Салтака вăратрĕ ыйхăран.



Салам, салам

Йышăн эс манран.

Салам, салам —

Хĕвелтухăçран.



Çырусем санран куллен кĕтетĕп,

Питĕ йывăр, тунсăх пурăнма.

Ăсăмра чĕкеç пулса вĕçетĕп,

Тĕлĕкре те пулин курăнма.



Нумаях юлмарĕ тĕл пулмашкăн,

Юрату çунат хушать куллен.

Кăйăксем вĕçеççĕ ушкăн-ушкăн, —

Тăван ен туртать-çке, тăван ен!

  